Монгол Улсын Их Хурлын 2009 оны хаврын ээлжит чуулганы Төрийн байгуулалтын байнгын хорооны 2009 оны 6 дугаар сарын 3-ны өдөр (Лхагва гараг)-ийн хуралдаан 10 цаг 00 минутад Төрийн ордны “А” танхимд эхлэв.

Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 16 гишүүн ирж, 76.1 хувийн ирцтэй байв. 


Чөлөөтэй: Ж.Сүхбаатар;


Тасалсан: Г.Баярсайхан, Д.Загджав, Д.Очирбат, Ч.Мөнх-Оргил;

Нэг. Монгол Улсын 2008 оны төсвийн гүйцэтгэл, Засгийн газрын Санхүүгийн нэгдсэн тайлан (хоёр дахь хэлэлцүүлэг) 

Хэлэлцэж буй асуудалтай холбогдуулан Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга Б.Долгор, Улсын мэргэжлийн хяналтын ерөнхий газрын дарга Ц.Шийрэвдамба, Төрийн албаны зөвлөлийн Тамгын газрын дарга Ц.Самбалхүндэв, Тагнуулын ерөнхий газрын дарга Р.Болд, Төрийн өмчийн хорооны дарга Д.Сугар, УИХ-ын Тамгын газрын нарийн бичгийн дарга С.Магнайсүрэн, УИХ-ын Санхүү, аж ахуй, үйлчилгээний хэлтсийн дарга Б.Ганбат, Ерөнхий нягтлан бодогч Д.Жанчивдорж, Үндсэн хуулийн цэцийн Тамгын газрын дарга Ж.Чойжанцан. Монгол Улсын Ерөнхий аудиторч Ч.Раднаа, ахлах аудитор А.Сүхбаатар. Төр засгийн үйлчилгээ, аж ахуйн газрын дэд дарга н.Ганбаатар, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Уг асуудалтай холбогдуулан УИХ-ын гишүүдээс асуулт, санал гараагүй болно. 


Ө.Энхтүвшин: - Монгол Улсын 2008 оны төсвийн гүйцэтгэл, Засгийн газрын Санхүүгийн нэгдсэн тайлангийн хоёр дахь хэлэлцүүлгийг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг УИХ-ын гишүүн Н.Энхболд  УИХ-ын чуулганы нэгдсэн хуралдаанд танилцуулахаар тогтов. 


Хуралдаан 10 цаг 05 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН
ХОРООНЫ ДАРГА





Ө.ЭНХТҮВШИН
Тэмдэглэл хөтөлсөн:

ХУРАЛДААНЫ НАРИЙН
БИЧГИЙН ДАРГА





Ц.АЛТАН-ОД
МОНГОЛ УЛСЫН ИХ ХУРЛЫН 2009 ОНЫ 

ХАВРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН 

БАЙНГЫН ХОРООНЫ 2009 ОНЫ 6 ДУГААР САРЫН 3-НЫ ӨДӨР 

(ЛХАГВА ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 00 минутад эхлэв. 


Ө.Энхтүвшин: - Байнгын хорооны гишүүдийнхээ болон хуралд оролцож байгаа улсуудын амрыг эрье. Өнөөдөр нэг асуудал хэлэлцэнэ. Энэ бол Монгол Улсын 2008 оны төсвийн гүйцэтгэл, Засгийн газрын Санхүүгийн нэгдсэн тайлан хоёрдугаар хэлэлцүүлэг хийх байгаа. Хэлэлцэх асуудалтай холбогдуулж өөр асуудал байна уу? Алга байна. Хэлэлцэх асуудлаа тэгвэл баталъя гэж үзэж байгаа гишүүд гараа өргөнө үү. За баярлалаа. 


Ингээд Монгол Улсын Их Хурлын чуулганы хуралдааны дэгийн тухай хуулийн 26.4.2 дахь хэсэгт хоёр дахь хэлэлцүүлгээр бүх Байнгын хороо, нам, эвслийн бүлэг төсвийн гүйцэтгэлийг хэлэлцэж гарсан санал, дүгнэлтийг томъёолон Төсвийн зарлагын хяналтын дэд хороонд өгөх ба тус дэд хороо эдгээр санал, дүгнэлтийг сонсож нэгтгэн гаргасан санал, дүгнэлтээ нэгдсэн хуралдаанд оруул гэсэн ийм хуулийн заалт байгаа. Энэ дагуу өчигдөр өнөөдөр хоёр төсвийн гүйцэтгэл, Засгийн газрын нэгдсэн тайланг УИХ-ын бүх Байнгын хороо хэлэлцэж байгаа. 


Ингээд хэлэлцэх асуудалтай холбогдуулаад асуулт тавих гишүүн байна уу? Өнөөдрийн Байнгын хорооны хуралдаанд Засгийн газрын Хэрэг эрхлэх газрын дарга, Монгол Улсын сайд Б.Долгор, Ерөнхийлөгчийн Тамгын газрын дарга байна уу? Ерөнхийлөгчийн Тамгын газраас хэн байна. УИХ-ын Тамгын газрын Ерөнхий нарийн бичгийн дарга байна уу? Тамгын газраас хэн байна. С.Магнайсүрэн дарга байна уу? УИХ-ын Санхүү, аж ахуй, үйлчилгээний газрын дарга Б.Ганбат, Ерөнхий нягтлан бодогч Д.Жанчивдорж, Үндсэн хуулийн цэцийн Тамгын газрын дарга Ж.Чойжанцан. Монгол Улсын Ерөнхий аудиторч Ч.Раднаа, ахлах аудитор А.Сүхбаатар. Олон хүн байна. Энэ нэр бичсэн. Сангийн яамны Төрийн сангийн газрын мэргэжилтнүүд байна. Газрын дарга, мэргэжилтнүүд байна. Төр, засгийн үйлчилгээ, аж ахуй эрхлэх газрын дэд дарга н.Ганбаатар байна. Улсын мэргэжлийн хяналтын ерөнхий газрын дарга Ц.Шийрэвдамба байна. Төрийн албаны зөвлөлийн Тамгын дарга н.Самбалхүндэв байна. Тагнуулын ерөнхий газрын дарга Р.Болд байна. Төрийн өмчийн хорооны дарга Д.Сугар байна. Зарим нь бас хүний араар орчихоод сайн харагдахгүй байна. Ийм улсууд оролцож байна. 


Одоо шууд асуултаа тавиад ингээд явъя. Дэгийн дагуу. Асуулт тавих гишүүн байна уу? Асуулт тавих гишүүн байхгүй байна. Асуулт асуух гишүүн байхгүй байна. Үг хэлэх гишүүн байна уу? Байнгын хорооны гишүүд. Засгийн газрын нэгдсэн тайлан. Гүйцэтгэл, санхүүгийн нэгдсэн тайлантай холбогдуулж үг хэлэх хүн байхгүй юу? Байхгүй байна. Байхгүй байна гэж үзлээ. 


Тэгвэл одоо санал хураана. Монгол Улсын 2008 оны төсвийн гүйцэтгэл, Засгийн газрын санхүүгийн нэгдсэн тайлангийн хоёрдугаар хэлэлцүүлгийг хийхийг дэмжье гэсэн томъёоллоор санал хураалгаж байна. Энэ саналыг дэмжиж байгаа гишүүд гараа өргөнө үү. Санал хурааж байна. 


За 12 гишүүн оролцлоо, 12 гишүүн дэмжлээ. 


Ингээд Байнгын хорооны санал, дүгнэлтийг нэгдсэн хуралдаанд Н.Энхболд гишүүн танилцуулна. Өнөөдрийн Байнгын хорооны хурал өндөрлөлөө. Баярлалаа гишүүдэд. 


Хуралдаан 10 цаг 05 минутад өндөрлөв.
Соронзон хальснаас хянаж буулгасан:


ХУРАЛДААНЫ НАРИЙН 


БИЧГИЙН ДАРГА

